MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 16


It-Tlieta, 6 ta’ Diċembru, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.12 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Clayton Bartolo, Ministru għat-Turiżmu; l-Onor. Glenn Bedingfield; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; l-Onor. Rebekah Borg (sostituta tal-Onor. Graham Bencini); u l-Onor. Jerome Caruana Cilia (sostitut tal-Onor. David Agius), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 15, li saret u fid-29 ta’ Novembru 2022, kienu kkonfermati. 

KORRISPONDENZA

Email datata 6 ta’ Diċembru 2022, mibgħuta mill-Inġinier Ryan Fava, Chairman ta’ Enemalta, b’risposta għal dak li kien talab il-Kumitat f’Laqgħa Nru 10 li saret fis-27 ta’ Settembru 2022. (Dok. 32)

Email datata 5 ta’ Diċembru 2022, mibgħuta mill-Commonwealth Parliamentary Association, b’invit liċ-Chairman tal-Kumitat sabiex, bħala membru fuq l-Eżekuttiv tal-Commonwealth Association for Public Accounts Committees, jattendi laqgħa virtwali tal-istess assoċjazzjoni skedata għat-13 ta’ Diċembru 2022 fis-1.30 p.m., ħin tal-Ingilterra. (Dok. 33)

KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma mid-29 ta’ Novembru 2022 l-eżami ta’ dan ir-rapport.

Fis-2.18 p.m. Prof. Edward Scicluna daħal fil-Kamra tal-Kumitat u kompla jagħti x-xhieda tiegħu bl-istess ġurament li kien ingħata f’laqgħa preċedenti.

Fuq domanda taċ-Chairman dwar jekk ir-riżenja ta’ Manfred Galdes minn direttur tal-Financial Intelligence Analysis Unit kellhiex x’taqsam mad-deċiżjoni li Enemalta tagħti l-kuntratt lil ElectroGas, l-Onor. Glenn Bedingfield oġġezzjona u talab li jiġi minuted li l-Kumitat kien qiegħed jagħmel skrutinju tar-rapport tal-Awditur Ġenerali u bl-ebda mod ma kellu jidħol f’affarijiet oħrajn għax il-mansjoni tal-Kumitat ma kenitx li jagħmel skrutinju fuq riżenji li ma kellhom x’jaqsmu xejn mar-rapport.

Fit-3.57 p.m. il-Prof. Scicluna temm jagħti x-xhieda tiegħu.

L-eżami ta’ dan ir-rapport kien interrott u baqa’ aġġornat.

Fit-3.58 p.m. iċ-Chairman aġġorna l-Kumitat għal nhar l-Erbgħa 14 ta’ Diċembru 2022, fis-2.00 p.m. biex jibda jisma’ x-xhieda tas-Sur Mark Gasan u biex jiġu ppreżentati d-dokumenti mitluba mis-Sur Raymond Fenech.  

